
SØKNAD OM BYGDEUTVIKLINGSMIDLAR TIL NYTT FLYGEL I VAKSDAL KYRKJE 

Vedlegg:
Søknad bygdeutvilingsmidlar
Budsjett flygel revidert pr 03.01.2023
Frida med vener - Konsert 01.12.2022

Kommunedirektøren sitt framlegg til vedtak:

Med bakgrunn i retningslinene for tildeling av midlar til bygdeutvikling, finn ikkje Bygdeutviklings-
utvalet grunnlag for å løyve midlar til innkjøp av flygel til Vaksdal kyrkje. 

Søknaden frå Vaksdal sokneråd om kr. 15 000,- i tilskot, vert difor avslege.

Tilbakesendingsframlegg: 

BU sender saka attende til utfyllande saksutgreiing på bakgrunn av nye opplysningar som har kome 
inn.

Bygdeutviklingsutvalet - Sak 07/2023

BYG - Behandling:
Kommunedirektøren sitt framlegg til vedtak vart sett opp mot tilbakesendingsframlegg fremma av 
Ståle Kallestad Hesjedal (AP). Tilbakesendingsforslaget vart samrøystes vedteke. 

BYG - Tilråding/Vedtak:
BU sender saka attende til utfyllande saksutgreiing på bakgrunn av nye opplysningar som har kome 
inn.

Saksopplysningar: 



Samandrag/konklusjon (kort om saka)

Bygdeutviklingsutvalet i Vaksdal kommune har kr. 500 000,- i bygdeutviklingsmidlar til fordeling 
mellom aktivitets- og opplevingsfremjande tiltak i kommunen i 2023. Løyvinga skal skje på 
bakgrunn av innkomne søknadar og vedtekne retningsliner. 

I innsendt søknad søkjer Vaksdal sokneråd om kr. 15 000,- i tilskot for å dekkje kostnadar med 
innkjøp av flygel til bruk i Vaksdal kyrkje i ulike samanhengar. 

Flygelet kosta kr. 216 000, og søknaden om tilskot utgjer 7 % av innkjøpskostnaden. 

Kommunedirektøren har vurdert søknaden etter gjeldande retningsliner, og finn ikkje grunnlag for 
å tilrå løyving av midlar. Dette er knytt opp mot eigarskap til – og plasseringa av – flygelet. I dette 
høvet vurderer Kommunedirektøren at soknerådet som søkjar, ikkje fell inn under lag og 
organisasjonar som midlane er meint for. Innstillinga er difor at tiltaket ikkje innfrir vilkåra for 
løyving i tilstrekkeleg grad, sjølv om flygelet vil bli nytta ved arrangement/samlingar i den lokale 
kyrkja. 

Bakgrunn for saka

Bygdeutviklingsutvalet har kr. 500 000,- i bygdeutviklingsmidlar til fordeling i 2023. Utvalet fordelar 
midlar på bakgrunn av innkomne søknadar, etter innstilling frå Kommunedirektøren. «Mars-
omgangen» er den første av to tildelingsrundar.
I søknad av 03.02.23 søkjer Vaksdal sokneråd, v/ Grete Loftheim Dale, om kr. 15 000,- i 
bygdeutviklingsmidlar til å finansiere innkjøpt flygel for bruk ved ulike arrangement i Vaksdal 
kyrkje. Soknerådet er knytt til Vaksdal kyrkjelege fellesråd i Den Norske Kyrkja.

Det er soknerådet som har teke på seg ansvaret for å kjøpe inn - og finansiere - flygelet, i følgje 
søkjar. Innkjøpskostnadane var kr. 216 000, og er fram til no, delfinansiert gjennom ulike kjelder, 
både i offentleg og privat regi, sjå oversyn i søknad. Det manglar framleis kr. 78 000,- for å dekkje 
innkjøpet, og det vert no arbeidd med ei fullfinansiering. I dette høvet utgjer søknaden om  
bygdeutviklingsmidlar 7 % av total kostnad. 

Det går fram av søknaden at flygelet skal vere ein ressurs for bygda, og til glede for dei som vitjar 
kyrkja. Mellom anna ved ulike konsertar, med song og musikk. Fleire arrangement er allereie 
haldne. Flygelet skal kunne nyttast av både profesjonelle og amatørar, i følgje søkjar. 

For nærare informasjon vert det vist til vedlagt søknad, med finansieringsoversyn.

Formelt grunnlag:

· «Retningsliner for tilskot til bygdeutvikling», vedtekne 26.05.20.

https://www.vaksdal.kommune.no/innhald/landbruk-nering-og-
skatt/bygdeutvikling/retningslinjer-for-tilskot-til-bygdeutvikling/          

Vurdering og konsekvensar:

I følgje kommunen sine retningsliner skal tilskotsordninga brukast til ålmennyttige føremål, og 
medverke til aktivitet i bygdene som kjem mange til gode.

https://www.vaksdal.kommune.no/innhald/landbruk-nering-og-skatt/bygdeutvikling/retningslinjer-for-tilskot-til-bygdeutvikling/
https://www.vaksdal.kommune.no/innhald/landbruk-nering-og-skatt/bygdeutvikling/retningslinjer-for-tilskot-til-bygdeutvikling/


Søknaden er tilstrekkeleg opplyst for sakshandsaming og vedtak etter retningslinene.

Retningslinene seier at friviljuge lag/organisasjonar, private aktørar og verksemder kan søkje om 
tilskot. I dette høvet høyrer Vaksdal sokneråd til Den norske kyrkja. Samansetjinga består av 
soknepresten og valde representantar av personar med røysterett i soknet. I denne samanheng 
kan det reisast spørsmål ved om soknerådet er ein organisasjon som bygdeutviklingsmidlane er 
meint for. 

Bruken av flygelet vil gje mange av dei same verdiane som bygdeutviklingsmidlane skal fremje, og 
medverke til arrangement og opplevingar i bygda. Stor, lokal oppslutning og dei mange 
pengegåvene frå private i samband med innsamlinga av midlar, viste eit breitt engasjement kring 
innkjøpet. Tilskotet det vert søkt om er også lite, og i følgje retningslinene for tilskotsordninga kan 
det gjevast stønad til materiell og utstyr. 

Likevel vert tiltaket vurdert å vere på sida av intensjonen med bygdeutviklingsmidlane, både ut frå 
kven som søkjer og tiltakets innhald/karakter, sjølv om grensegangen kan vere vanskeleg å trekkje. 
Flyget vert i dette høvet vurdert som eit «fast» og naturleg inventar i kyrkja, som del av vanleg 
«drift». Vurderinga er difor at det bør søkjast andre kjelder enn bygdeutviklingsmidlane for å 
finansiere innkjøpet. I dette høvet er Den norsk kyrkja ein stor organisasjon, med eigne 
budsjettmidlar. Vidare er oppfatninga at bygdeutviklingsmidlane i større grad er meint for ideelle 
organisasjonar og friviljuge lag. Ei løyving ville også kunne opne for tildeling av midlar i liknande 
saker, med premissgjevande verknad. Kommunedirektøren finn det difor naturleg å setje eit skilje 
ved gjeldande søknad, og å ikkje tilrå ei løyving. 

Ut frå ei samla vurdering finn ikkje Kommunedirektøren grunnlag for å løyve bygdeutviklingsmidlar 
til innkjøp av nytt flygel til Vaksdal kyrkje. 


